
   უძველესი დროიდან მოყოლებული საქართველო მდიდარი იყო ვაზის ჯიშების 

ნაირსახეობით.  დიდი მნივნელობა აქვს ძველი და თანამედროვე ვაზის ჯიშების შესწავლას, 

ვინაიდან ეს ადასტურებს, რომ საქართველო ტრადიციული მევენახეობის ქვეყანაა.რა თქმა 

უნდა, ვაზის ბევრი ჯიშისგან ამზადებდნენ ღვინოს. თავის მხრივ, ვაზის ჯიშების შესწავლით 

შეგვიძლია დავადგინოთ მეღვინეობის არეალებიც.  

   ძალიან ბევრი ინფორმაციაა ვაზისა და ღვინის წარმოების შესახებ ძველ წყაროებში, 

სწორედ ამ სიუხვიდან გამომდინარე მნიშვნელოვანია მათი ერთიანი მონაცემთა ბაზის 

შექმნა თანამედროვე საინფორმაციო ტექნოლოგიების გამოყენებით GIS სისტემები.  

 გამომდინარე იქიდან ,რომ ჩვენი ქვეყნის ტერიტორიისათვის დამახასიათებელია გარეული 

და კულტურული აბორიგენული ვაზის ჯიშების ნაირგვარი სპექტრი, უხვად გვხვდება 

მათთან დაკავშირებული ტოპონიმები.  განსაკუთრებით საყურადღებო აღოჩნდა ჩემთვის ის 

გეოგრაფიული სახელწოდებები, სადაც აწ მივიწყებული ვაზის ჯიშების სახელებია 

შემორჩენილი.   აღმოჩნდა ,რომ  ეს სახელწოდებები ასახავენ წარსულში  ვაზის გავრცელების 

ფაქტს, ხოლო,მეორეს მხრივ მიგვანიშნებს ვაზის კულტურის ოდესღაც კონკრეტულ 

ტერიტორიაზე გავრცელებაზე და შემდგომში მათ იქ მოსპობაზე. ასევე შემხვდა ბევრი ვაზის 

ჯიში, რომელთა სახელწოდება მომდინარეობს თავად იმ ტერიტორიიდან სადაც იყო 

გავრცელებული.  

   იყო ჯიშები, რომელთაც სახელი მათი ამპელოგრაფიული ნიშნებიდან გამომდიარე ჰქვია 

სხვა და სხვა ლიტერატურული წყაროების დამუშავების შემდეგ შედგა მონაცემთა ბაზა, 

რომელშიც არსებობს სხვადასხვა ინფორმაცია ვაზის ჯიშების შესახებ.თითოეული ვაზის 

ჯიში დახასიათებულია სხვა და სხვა ამპელოგრაფიული ნიშნებით. ეს მონაცემთა ბაზა 

შედგენილია გეოინფორმაციული სისტემების გამოყენებით. 

